
A Z K E N - A G U R R A 

Odei aztunez, ortzeak, 

euriya nai du agian...: 

baita biotza naigabez 

lerr egiteko zoriyan, 

Joseba dago geldirik 

iturrirako bidian, 

noiz azaltzen dan begira 

Mirentxu egi-gañian. 

Ez du iñoiz beztxoriakin, 

abestiz maitia deitzen; 

ez ditu iñoiz bez onentzat. 

zelaiko loriak biltzen; 

bada neguak menditik 

nola lilli ta txoriak 

alaxe itunak gogotik 

kendu dizka poz guziak. 

Begi begira egirontz 

laztana ageri ote-dan, 

begik orduko, biotzak 

soma-dio dala bertan, 

-¡Miren, nerea! 

-¡Joseba 

Itxaron zaitut luzaro. 

-Nik, nayez ustu det sula 

zu ikustera etorrteko. 

-Ongi, gaurr azkena danez, 

Bai-nua, Miren... 

-¡Gudari! 

Jainkoa'k dakin tokira! 

¡Nere ondotik urruti! 

Eta biotzian gañez 

egin dion naigabiak, 

bete dizkiyo Miren'i 

malko samiñez begiyak. 

Iturrondoan luzaro 

daude maitiak ixillik... 

elkarrentzako gaxuak 

ez dute zotiña baizik; 

bañan ¡ai! zotin bakoitza 

biotzetik irten danez, 

iñoiz ez bezela dute 

elkarr mintzatu maitez. 

Eta ixil jarraitu dute 

iturriaren ondoan 

bere samiña bakoitzak 

gorderik gogo-barruan. 

Zuaitz-abarr osto-geak 
aize miñak aztintzian. 
alaka antzez soñu dute 
iturrburuko egian; 
bertan maitiak elkarri 
azken agurra diote, 
ta samin-aizez biozak 
biyak alak dauzkate. 

-Ez, beintzat aiztu, Joseba, 

Atzerrit-morroi izatian, 

maitasun-jabe dezula 

Aberr i Ama Iudiyan: 

bertan, amatxo kutuna 

jayo ziñan basetxian, 

eta maitia negarrez 

azi zeraden mendiyan. 

-Ez zuk ere aiztu, Miren, 

Aberriatzaz oldozten, 

gudari bat dagoala 

atzerria morroitndutzen; 

berak dula ama kutuna, 

bai, jayo zan basetxian, 

bañan baita maitetxua. 

emen, azi zan mendiyan. 

Bakoitzak bere bidea 
itunez dute arrtu... 

gaba da... ortze bez eta 

gogoak zaizkite illundu; 

biotzeko naigabeak 

begiyak malkoz lañotu. 

¡euriya!... maite biyakin 

ortzeak ere negarr du. 
Tene. 


